
MUSIQIY TA‘LIMDA XALQ VA 
ZAMONAVIY QO‘SHIQLAR 
VOSITASIDA MAKTABGACHA 
YOSHDAGI BOLALARNING 
ETNOMADANIY 
KOMPONENTLARNI 
SHAKLLANTIRISH
Qurbanova Muslima Shavkatbek qizi
Maktabgacha ta’lim tashkilotlari direktor va mutaxassislarini
qayta tayyorlash va ularning malakasini oshirish instituti
Maktabgacha va musiqiy ta’lim kafedrasi katta o‘qituvchisi

Annotatsiya: Ushbu maqolada maktabgacha yoshdagi bolalarda xalq va zamonaviy qo‘shiqlar ohanglari asosida ijrochilik 
ko‘nikmalarini rivojlantirish masalalari yoritilgan. Tadqiqotda xalqaro tajriba va metodik yondashuvlar tahlil qilinib, musiqiy 
faoliyat jarayonida tana harakatlari va zamonaviy usullardan foydalanishning pedagogik ahamiyati ochib berilgan. Xusu­
san, musiqiy tarbiya jarayonida ijrochilik faolligini oshirishga xizmat qiluvchi innovatsion metodlarning samaradorligi 
asoslab beriladi.

Kalit so‘zlar: vokal ijrochilik, musiqiy tarbiya, jahon tajribasi integratsiyasi, Shulverk, “3 kit” metodi.
Abstract: This article examines the development of performance skills in preschool children through the use of folk and 
contemporary song melodies. The study analyzes international experience and methodological approaches, highlighting 
the pedagogical significance of incorporating physical movement and modern techniques into musical education. Special 
attention is given to innovative methods that enhance children’s performance activity and musical expression.

Key words: vocal performance, musical education, integration of world experience, Schulwerk, “3 Kita” method.
Аннотация: В данной статье рассматриваются вопросы развития исполнительских навыков у детей дошкольного 
возраста на основе мелодий народных и современных песен. Проанализирован международный опыт и методи­
ческие подходы, а также раскрыта педагогическая значимость использования двигательной активности и совре­
менных методов в процессе музыкального воспитания. Особое внимание уделяется эффективности инновaци­
онных методов, направленных на повышение исполнительской активности детей.

Ключевые слова: вокальное исполнение, музыкальное воспитание, интегрaция мирового опыта, Шульверк, 
метод “3 кита”.

KIRISH
Bola shaxsini shakllantirish jarayonida musiqa muhim o‘rin tutadi. Musiqa bolaning ongi va bilim darajasini 

kengaytiradi, uni hayotni aks ettiruvchi boy ijrolar dunyosiga olib kiradi, hissiy bilish faoliyatini va hayotga faol 
munosabatini rivojlantiradi, san’atga muhabbat uyg‘otadi hamda estetik didni shakllantiradi. Musiqa tinglash 
jarayonida bolada shaxsiy mulohazalar paydo bo‘ladi, o‘z fikrini bildirish ehtiyoji yuzaga keladi, harakat 
manbalari faollashadi va ijrochilik mahorati rivojlanadi.

Bolaning musiqaviy faoliyati musiqa asarlarini idrok etish, ularni ijro etish, qo‘shiq aytish, raqsga tushish 
hamda turli musiqa cholg‘u asboblari orqali ijodiy ifodalash kabi ko‘rinishlarda namoyon bo‘ladi. Maktabgacha 
yosh davri bolalarda musiqiy ijodkorlik va vokal ijro mahoratini rivojlantirish uchun eng qulay bosqich hisob­
lanadi.

MAVZUGA OID ADABIYOTLAR SHARHI
Maktabgacha yoshdagi bolalarning musiqiy ijodkorlik qobiliyatlarini rivojlantirish masalasi ko‘plab tadqi­

qotchilar tomonidan o‘rganilgan. Xususan, xorijiy pedagog-olimlar K. Orf, Z. Koday, E. Jak-Dalkroz o‘z ilmiy 
ishlarida musiqiy tarbiyaning bola shaxsini rivojlantirishdagi ahamiyatini asoslab berganlar.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

299

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(1)-son

Z. Koday konsepsiyasida xalq qo‘shiqlarini bolalar musiqiy ta’limining asosiy manbai sifatida qo‘llash g‘oyasi 
ilgari suriladi. Uning ta’lim tizimida milliy musiqiy meros bolaning madaniy identifikatsiyasini shakllantiruvchi 
muhim vosita sifatida qaraladi. Zamonaviy xorijiy tadqiqotchilar J. Campbell va P. Shehan bolalarda madaniy 
xilma-xillikni anglash hamda etnomadaniy bag‘rikenglikni rivojlantirishda xalq va zamonaviy qo‘shiqlarni inte­
gratsiyalash zarurligini ta’kidlaydilar.

Shuningdek, dunyo amaliyotida Karl Orfning “Shulverk” metodi va D. Kabalevskiyning “3 kit” (qo‘shiq, raqs, 
marsh) metodlari maktabgacha yoshdagi bolalarda musiqiy tafakkur va ijrochilik ko‘nikmalarini shakllantirishda 
keng qo‘llanib kelinmoqda.

TADQIQOT METODOLOGIYASI
Ushbu tadqiqot jarayonida maktabgacha ta’lim tashkilotlarida o‘tkazilgan musiqiy mashg‘ulotlar kuzatildi. 

Tadqiqotda xalq qo‘shiqlari (lapar, doston aytim yo‘llari) va zamonaviy bolalar qo‘shiqlari asosida tashkil etilgan 
mashg‘ulotlar tahlil qilindi.

Kuzatuvlar davomida bolalarning musiqiy faoliyati, qo‘shiqlarni idrok etishi, vokal ijro mahorati va milliy 
qadriyatlarga bo‘lgan qiziqishidagi o‘zgarishlar baholandi. Shuningdek, xalq va zamonaviy qo‘shiqlar asosida 
olib borilgan mashg‘ulotlar natijalari qiyosiy tahlil qilindi hamda qaysi musiqiy vositalar bolalarda etnomadaniy 
komponentlarni shakllantirishda samaraliroq ekani aniqlandi.

TAHLIL VA NATIJALAR
Tadqiqot natijalari shuni ko‘rsatdiki, maktabgacha yoshdagi bolalarni xalq va zamonaviy qo‘shiqlar orqali 

turli musiqa madaniyatlari bilan tanishtirish ularning vokal ijro ko‘nikmalarini rivojlantirishda muhim ahamiyatga 
ega. Kuylash jarayoni bolalarda tovush balandligini farqlash, to‘g‘ri nafas olish va ohangni ushlab turish kabi 
ko‘nikmalarni shakllantiradi.

Xalq va zamonaviy qo‘shiqlarni integratsiyalash bolalarda rang-barang musiqiy madaniyatlarni qadrlash, 
boshqa madaniyatlarga hurmat bilan munosabatda bo‘lish va estetik tafakkurni rivojlantirishga xizmat qiladi. 
Turli musiqiy madaniyatlarni o‘rganish bolalarning ovoz diapazoni, artikulyatsiyasi va nafasni nazorat qilish 
qobiliyatini yaxshilaydi.

Karl Orf metodini qo‘llash jarayonida bolalarning qo‘shiq kuylash bilan bir vaqtda kichik urma cholg‘ularida 
jo‘r bo‘lishi diqqatni jamlash, ritmni his qilish va jamoaviy ijro ko‘nikmalarini rivojlantirishga ijobiy ta’sir ko‘rsatdi. 
D. Kabalevskiyning “3 kit” metodi esa bolalarda musiqa ritmini harakat, raqs va marsh orqali his qilishni kuchay­
tirib, bir vaqtning o‘zida bir nechta faoliyatni bajarish qobiliyatini rivojlantirdi.

XULOSA VA TAKLIFLAR
Xulosa qilib aytganda, maktabgacha yoshdagi bolalarda xalq qo‘shiqlari (lapar, doston aytim yo‘llari) va 

zamonaviy body percussion ritmlarini integratsiyalash kuylash ko‘nikmalarini samarali shakllantiradi. Ushbu 
yondashuv bolalarning musiqaga bo‘lgan qiziqishini oshirib, milliy qadriyatlar asosida estetik tarbiyani rivojlan­
tiradi. Natijada bolalarda ijodkorlik, musiqiy tafakkur va jamoaviy ijro malakalari mustahkamlanadi.

Shu bois maktabgacha ta’lim tashkilotlarida musiqiy mashg‘ulotlarni xalqaro tajribalar asosida tashkil etish, 
xalq va zamonaviy qo‘shiqlarni uyg‘unlashtirgan holda o‘qitish, shuningdek, Orf va Kabalevskiy metodlaridan 
tizimli foydalanish tavsiya etiladi. Bu yondashuv bolalarning nafaqat vokal ijro mahoratini, balki ularning shaxs 
sifatida har tomonlama rivojlanishini ta’minlashga xizmat qiladi.

Foydalanilgan adabiyotlar ro‘yxati:
1.	 Mansurov, A. Xor asarlari to‘plami (bolalar xori uchun) / A. Mansurov. – Toshkent : O‘zbekiston kompozitorlari uyush­

masi nashriyoti, 1998. – 136 b.
2.	 Ismoilov, M. Musiqa tarbiyasi nazariyasi va metodikasi : o‘quv qo‘llanma / M. Ismoilov. – Toshkent : Nizomiy nomidagi 

TDPU nashriyoti, 2017. – 212 b.
3.	 Sharipova, N. O‘zbek bolalar qo‘shiqlarining psixologik xususiyatlari / N. Sharipova // Pedagogika va psixologiya. – 

Toshkent, 2019. – № 3. – B. 67–74.
4.	 Seytmuratova, A. U. Folklore and Music: The Influence of Folk Songs on Professional Composition (Xalq musiqasi va 

kompozitorlik aloqasi, milliy musiqiy elementlar ta’siri) : ilmiy maqola / A. U. Seytmuratova.
5.	 Орф, К. “Шульверк”. Итоги и задачи / К. Орф // Баренбойм Л. Е. Элементарное музыкальное воспитание по 

Карлу Орфу. – Москва, 1978. – С. sahifalar ko‘rsatilmagan.
6.	 Orff, C., Keetman, G. Orff-Schulwerk. Musik für Kinder. Bd. 1 / C. Orff, G. Keetman. – Mainz : Schott, 1950–1954.
7.	 Кабалевский, Д. Б. Речь на торжественном открытии XII конференции ISME / Д. Б. Кабалевский // Воспитание 

ума и сердца : книга для учителя. – Москва : Просвещение, 1984. – С. 135–137.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

526

2026-yil, fevral, 2(1)-son

2026. №2(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


